
Seneca Epistles 53.3-4 unseen 

 

(3.) nausia enim me segnis haec et sine exitu torquebat, quae bilem mouet nec effundit. institi 

itaque gubernatori et illum, uellet nollet, coegi, peteret litus. cuius ut uiciniam attigimus, non 

expecto ut quicquam ex praeceptis Vergilii fiat,  

obuertunt pelago proras [Aen. 6,3] 

aut 

ancora de prora iacitur [Aen. 6,901]: 

memor artificii mei uetus frigidae cultor mitto me in mare, quomodo pyschrolutam decet, 

gausapatus. 

(4.) quae putas me passum dum per aspera erepo, dum uiam quaero, dum facio? intellexi non 

inmerito nautis terram timeri. Incredibilia sunt quae tulerim, cum me ferre non possem: illud 

scito, Vlixem non fuisse tam irato mari natum ut ubique naufragia faceret: nausiator erat. et 

ego quocumque nauigare debuero uicensimo anno perueniam.  

 

NB uellet nollet = willy-nilly 
 


